NEHEMIAS 1:1 i NEHEMIAS 1:2

Nehemias
¢Imapdtaj pergaran Jerusalenpa pergancunata?

¢Imanirtaj pergananta micharan?
¢Imataj caycan cay librucho? Unayga Nehemias
libro Esdras libruwan jucnayllami caran. Ne-
hemias ninan caycan «Tayta Diosmi cushicachi-
man» ninanmi. Nehemias libro caycan Esdras
librupita siguejllami.

Rimir caj parti rimaycan Jerusalén siuddpa per-
gancunata Nehemias mandaptin jatarachishan-
paj. Achcaj contrancuna chapata churapaptin-
pis pergayta usharan. Siudéta allchachir yapay-
nami Tayta Diostapis aduraran (1-7). Ishcay
caj partinami rimaycan llapan wiyaycaptin layta
liguishanpaj y Tayta Diosllata sirbinanpaj parla-
cushanpita. Cay libro ushananchona rimaycan
allchachishan pergacunata inaurashanpaj y Ne-
hemias mas juccunatapis rurashanpaj (8-13).

Nehemias marcanpaj Tayta Diosta mafiacushan

1 Cayga Hacaliaspa wamran Nehemiaspa willa-
panmi.

Artajerjes™ ishcay chunca (20) watana ray cay-
captin, Quisleu quillacho noga Nehemias caycara
Susa siudédcho caycaj palasyucho. 2 Chaycho cay-
captémi waugué Hanani watucamar chayamu-
ran. Paywan chayamuran Juda runacuna. Pay-
cunatami tapucurd présu apamunanpita guesh-
pir quédamoj marca-masécunapaj, Jerusalenpaj.

* 1:1 Esd. 4.7

3 Chaura paycuna willamaran: «Présu apamunan-
pita quédamojcunaga intéru probinsyacho fiyupa
pengaypimi Nacarcaycan. Jerusalenpapis intéru
curralninmi juchusha caycan. Puncuncunapis
rupashami caycan» nir.

4 Willaycamaptin llaquicur fiyupa wagara.
Chaymi achca junaj llaquisha goyard, ayunara,
janaj pachacho caycaj Tayta Diosta mafacura.

5> Mafiacur nird: «Janaj pachacho caycaj TAYTA
Dios gamga canqui fiyupa munayniyojmi.
Gampa faupayquichOga pi-maypis mancharinmi.
Parlacushayquitapis manami gonganquichu.
Cuyashojcunatawan mandamintuyquita
cumlejcunatapis allimi ricanqui. 6 Chacaypa
junajpapis gamtami ruwacO sirbishoj Israel
famillyacunata yanapaycunayquipaj. Gam
ricaycidmaptiquimi Israelcunaga juchata
rurashcd. Famillydcunapis, nogapis juchataga
rurashcimi. 7 Ricaycamaptiquimi  fiyupa
mana allillata rurashcécuna. Manami
cumlishcdcunachu  sirbishojniqui  Moiseswan
willachimashayqui mandamintuyquicunata,
layniquicunata, yachachimashayquicunatapis.
8 Masqui yarpaypis nogacunapaj Moiseswan
willachimashayquita. Nogacuna juchata
ruraptéga intéruman machiypa—machir
gargaramanayquipami nimarayqui.* 9 Gamman
yapay yaracamur mandamintuyquicunata

cumliptéga may-chaycho mashtacasha
caycajtapis rispitashunayquipaj acrashayqui
pachaman yapay shuntaménayquipami

* 1:8 Lev. 26.33; Deut. 28.64

nimarayqui.*

10 «Nogacunaga carcaycd gamta sirbishoj
acrashayqui runacunami. Nogacunataga
jorgamarayqui fiyupa munayniquiwanmi.*
11 Tayta Dios amatarmi ruwact mafiacamushdta
wiyamaénayquipaj. Chayno wiyaycuy ari
sirbishojcuna mafiacamushushayquitapis.
Llapanépis gamta rispitayllatami munayca.
Chaynopis gamta ruwacam0 yanapamaéanayquipaj.
Gam camacdachiy ari tayta nogata ray
cuyapamaéananpaj.»

Chay wichan nogaga caycard ray Artajerjes up-
unanpaj binu apapajninmi.

2

Jerusalenman Nehemias aywananpaj Artajerjes

aunishan o
1Ishcay chunca (20) watana Artajerjes ray cay-

captin, Nisan quillacho juc junaj ray upunanpaj
binuta macyaycard. Chay Ora rayga ricamaran
llaquisha caycajta. 2Chaymitapumaran: «;Imanir-
taj llaquisha caycanqui? Manami gueshyayca-
jnochoga caycanqui. Jucpitami llaquishaga cay-
canqui canga.»

Chayno nimaptin fiyupa manchacécura.
3 Nircur rayta nird: «jTayta rayga imaycamapis
cawachun! Awildcuna pamparaycashan siuda
pasaypa ragallan, puncuncunapis nina rupasha
caycaptenga ¢imanirtaj mana llaquicomanchu ari

tayta?»™

* 1:9 Deut. 30.1-5 * 1:10 Deut. 9.29  2:3 2Rey. 25.8-10;
2Crén. 36.19; Jer. 52.12-14

4 Chaura rayga tapumaran: «/ImanOpataj
yanapaman?»

Jinan oOra janaj pachacho caycaj Tayta
Diosta shongullacho maifacura «Gam
munashayquino cachun» nir. > Nircur
rayta nira: «Cuyapdmashpayqui,  chayno
gampaj alli captenga, ruwaco Tayta mandaj
Judéman cachamaénayquipami, awilOcuna
pamparaycashanman  chayaycur  juchusha
caycajcunata allchachinépaj.»

6 Naupancho warmin jamaraycaptin rayga
tapumaran: «glmaycamaraj chaycho goydmunqui?
¢Imayraj cutimunqui?» nir.

Chaura willara imay cutindpaj cashantapis.
Willapté aywandpaj aunimaran. 7 Mastapis
ruwacurd paypaj alli captin y cuyapdmashpanga
Eufratespita inti yaganan caj-lacho carcaycaj
gobernadorcunaman papilta apachimaénanpaj;
chaypa pdsapté Juddman chayandcama mana
chapdmaénanpaj. 8 Yapay juc papilta mafiacurd
ray mandashan cajcho caycaj muntita tapaj Asaf
jutiyoj runaman apachiménanpaj, Templupa
cantunpa tumaraycaj pergapa puncuncunata,
siuddman yaycuna puncucunata llapanta
allchachindpaj guerucunata gomaénanpaj, noga
tiyandpaj caj wasita rurachindpdwan. Chaura
cuyapdcoj cayninwan Tayta Dios yanapdmaptin
rayga llapantami aunimaran.

9 Eufratespita inti yaganan caj-ldcho
carcaycaj  gobernadorcunaman  chayaycur
ray apachimashan papilta entregard. Rayga
yan'gdmdnanpaj cacharan achcaj mandaj

sulddrucunata, muntdducunatapis. 10 Israelcunata
yanapédnanpaj runa chayashanta musyaycur
Horonpita caj Sanbalat, Amonpita caj Tobias
fiyupa rabyaran.

Siuddpa perganta allchachinanpaj tumashan

11 Jerusalenman chayard. Chaycho quimsa ju-
naj goyarcur 12 juc chacay jatarira ishcay quimsa
runacunawan. Pitapis manami willapardchu no-
gaga Jerusalencho imatapis ruranépaj Tayta Dios
yarpayta gomashanta. Muntasha aywashallatami
uywatapis apard. 13 Chay chacay tumaj aywar
llojshird «Ragra» jutiyoj puncu caycajpa «DragOn»
jutiyoj pOsuman, nircur chaypa aywar «Ganrata Go-
tucuna» jutiyoj puncuman chayanépaj. Chaypita
pdsar ricapacura Jerusalenpa intéru pergancuna
juchusha caycajta, puncuncunapis rupasha cay-
cajta. 14 Chaypitaga pasard «Yacu Pashtamunan»
]ut1y0] puncu caycajpa, «Raypa yacu lshtanquln»
jutiyoj cajpa. Ichanga cawalld pdsananpaj néni
mana caranchu. 15 Chayno chacayllata ragranpa
wichar pergacuna imano caycashantapis rica-
pacurd. Ricariycur cutird «Ragra» jutiyoj puncupa.

16 Chaycho caycaj gobernadorcunaga mana
musyaranchu imata rurar puriycashétapis.
Chay  Oracamaga manardmi  maygantapis
Israelcunata willapardrdchu: curacunata, mayur
runacunata, ni mandajcunatapis, ni arunanpaj
carcaycajcunatapis. 17 Chaypitaraj paycunata
nird: «Gamcunapis musyarcaycanquimi pasaypa
mana allicho marcanchi caycashantaga.
Jerusalenga caycan ragallanmi; puncuncunapis
rupashami. Parlacunanchipaj witimuy-llapa

llapanchi  Jerusalenpa curralnin juchusha
caycajta yapay jatarachinapaj. Chauraga
mananami pipis asipar jamurpimdashunnachu.»

18 Chaychomi paycunata willapard cuyacoj
cayninwan Tayta Dios yanapdmashanta. Chayno
willard ray imata nimashantapis. Chaura
paycunaga «jjuclla allchayta gallaycarishun!»

nimaran. & _
Chaura jucnin-jucnin shacyar arunanpaj au-

niran. 19 Chayta mayaycur Horonpita caj San-
balat, Amonpita caj mandaj Tobias, Arabiapita caj
Gesem nogacunata asipdmar manacajman chu-
ramar nimaran: «/lmata ruraytataj yarparcay-
canqui? ¢Raypa contran jatariytachu gamcunaga
yarpaycanqui?»

20 Chaura nogaga nird: «Janaj pachacho caycaj
Tayta Diosmi nogacunataga yanapamanga. Paypa
sirbejnincunami gallaycérej-aywd juchusha per-
gacunata allchayta. Gamcunaga cay Jerusalen-
man manami ni imanillarpis méticunayqui ca-
macanchu. Manami imatapis ruranayquichu
Jerusalenchoga.»

3

Aruyta gallaycdrishan
1 Chaura mas mandaj clra Eliasib clra-
masincunawan allchachiran «Uyshacuna»
jutiyoj yaycuna puncu cajpa. Churachiran

puncuncunata. Paycuna allchachiran curral
pergacunata Pachac jutiyoj toOrripita Hananeel
torricama.  Allchayta ushaycur chaycunataga
Tayta Diospana cananpaj inauraran. 2 Chaypita
pdsaraj curral pergatana allcharan Jerico

runacuna. Chaypita cajtana allchachiran
Imripa wamran Zacur. 3 «Pesciddu» jutiyoj
yaycunatana Senaapa wamrancuna allcharan.
Puncuncunatapis churachiran lldbincunatawan,
sirufanancunatawan, rancancunatawan-cama.
4 Chaypita cajtana curral pergata allchachiran
Cospa willcan Meremot. Payga caran
Uriaspa wamran. Chaypita lddunman cajtana
allchachiran Mesezabeelpa willcan Mesulam.
Payga caran Berequiaspa wamran. Chaypita
pdsarajtana  allchachiran Baanapa wamran
Sadoc. > Chaypita ladunman pdsaraj caj curral
pergatana allcharan Tecoapita caj runacuna. Mas
rispitddu runacuna ichanga mandajnincunata
yanapayta mana munaranchu. 6 Paseahpa
wamran Joiada, Besodiaspa wamran Mesulam

allchachiran  «Jesana»”  jutiyoj yaycunata.
Puncuncunatapis churachiran lldbincunatawan,
sirufanancunatawan, rancancunatawan-
cama. 7 Chaypita pdsaraj caj curral pergata
allchachiran Gabadon runa Melatias, Meronot
runa Jadon. Paycuna allcharan Mizpa, Gabaon

runacunawan. Paycunaga carcaycaran
Eufratespita inti yaganan caj-lacho caycaj
gobernador mandashanchomi. 8 Chaypita

pdsaraj curral pergataga allchachiran Harhaiapa
wamran Uziel. Payga caran guellay tacaj.
Chaypita pésaraj curral pergata allchachiran
Hananias. = Payga caran perfliimicunata ruraj.
Paycuna ishcan allchachiran Jerusalenpa
perganta anchu curral perga caycajcama.

* 36 Waquin Bibliachdga Auquis Puncu ninmi.



NEHEMIAS 3:9 viii NEHEMIAS 3:16

9 Chaypita pésaraj caj curral pergata allchachiran
Hurpa wamran Refaias. Payga caran pullan
Jerusalenpa mandajnin. 10 Chaypita pasaraj curral
pergata allchachiran Harumafpa wamran Jedaias.
Allchachishan pergaga wasin laddunpa caran.
Chaypita pésaj curral pergatana allchachiran
Hasabniaspa wamran Hatus.

11 Harimpa wamran Malquiaswan, Pahat-
moabpa wamran Hasubna allchachiran chaypita
pdsaraj curral pergataga. Paycunami allcharan
«Jurnu» jutiyoj torritapis. 12 Chaypita pésaraj
curral pergata allchachiran Halohespa wamran
Salum warmi wamrancunawan. Payga pullan
Jerusalenpa mandajninmi caran. 13 «Ragra»
jutiyoj yaycunatana Hanun allcharan Zanoa
runacunawan. Puncucunatapis jawiran. Lldbinta
rancantawan churaran. Pergatana pergaran
chuscu pachacpichga chunca (450) metru larguta.
Pergar chayachiran «Ganrata Gotucuna» jutiyoj
yaycunacama. 14 Recabpa wamran Malquias
Bet-haquerem distritupa mandajninna «Ganrata
Gotucuna» jutiyoj yaycunata allchachiran.
Puncuntapis jawiran. Llabintapis rancantawan
churaran.

15 Colhozepa wamran Salum Mizpa distritupa
gobernadornin allchachiran gatachiran «Yacu
Pashtanan» jutiyoj yaycunata. Puncuncunata
jawiran. Lldbintawan rancanta churaran. Raypa
wertan ldduncho caycaj Siloé ishtanquipa
ladun  perga aywarajtapis allchachiran
Davidpa siuddninpita urdmuna escaluncama.
16 Chaypita pédsaraj curral pergata pullanta
allchachiran Azbucpa wamran Nehemias David

pamparaycashanpa chimpancama. Yacu
posu caycashan cajpa péasachir chayachiran
suldarucunapa cuartilnincama.

17 Chaypita péasaraj cajtana allcharan cliracunata
yanapaj Levi runacuna. Allchachiran Banipa
wamran Rehum. Chaypita pésaraj cajtana pul-
lan Keila distritupa mandajnin Hasabias allchachi-
ran. Payga allchachiran mandashan distritupa
jutincho. 18 Chaypita péasaraj cajtana allchachi-
ran mandaj-masincuna: Henadadpa wamran
Bavai. Payga caran pullan caj Keila distritupa
mandajnin. 19 Josuépa wamran, Mizpa dis-
tritupa mandajnin Ezer allchachiran armancuna
churardnan wasiman wichéna ladun isquinapita.
20 Chaypita jucajpergallojshiraj cajtana allchachi-
ran Zabaipa wamran Baruc. Paycuna allcha-
ran quiquin isquinapita mas mandaj cura Elia-
sibpa wasin ldduncama. 21 Chaypita péasaraj ca-
jtana allchachiran Uriaspa wamran Meremot,
Cospa willcan. Pay allchachiran Eliasibpa wasin
ladunpita wasin ushajcama.

22 Chaypita pésaraj caj pergatana allcharan
Jordan guechwa pampacho tiyaj cliracuna.
23 Paycuna allchashanpa lddunman cajtana
Benjaminwan Hasub allcharan wasin lddunpa.
Chaypita caj pergatana allcharan Azarias
quiquinpa wasin lddunpa. Pay caran Maasiaspa
wamran, Ananiaspana willcan. 24 Chaypita
pésaraj pergata allcharan Henadadpa wamran
Binuy famillyancunawan. Pay allcharan
Azariaspa wasinpita aywaraj perga isquinacama.
25 Chaypita pésaraj cajta allchachiran Uzaipa

wamran Palal quiquin isquinapita-pacha. Pay
allchachiran palasyupita mas altu caycaj
torritapis. Chay tOrriga caycaran carsil puncucho.
Chaypita pésaraj cajtana allcharan Farospa
wamran Pedaias. 26 Payga allchachiran «Yacu»
jutiyoj yaycuna puncucama inti yagamun caj-
lapa. Chayno allchachiran perga janancho
ricchacunanpaj mas altu torritapis.  (Ofelcho
tiyajcunaga caran Templucho arojcuna.)
27 Tecoa runacunana allcharan chaypita pésaraj
curral pergata, perga janancho ricchacunapaj
jatun torri caycashanpita-pacha Ofel perga
aywaraycamojcama.

28 «Cawallucuna» jutiyoj yaycuna puncu caj-
lapana allcharan clracuna cada Unun wasinpa
laduncunapa pésaraj caj pergataga. 29 Paycuna
allchashanpa ladunpa pésaraj cajtana allcharan
Imerpa wamran Sadoc quiquinpa wasin
ladunpa. Chaypita pésaraj cajtana allchachiran
Secaniaspa wamran Semaias. Payga caran
inti yagamunan caj-ldcho caycaj puncuta
tdpaj. 30 Chaypita péasaraj cajtana allcharan
Selemiaspa wamran Hananias, Hanunwan
ishcan. Hanunga caran Salafpa sojta caj
wamran. Paycuna allchashanpita pésaraj cajtana
allcharan Berequiaspa wamran Mesulam. Payga
allcharan wasinpa ladunman cajta. 31 Guellay
tacaj Malquiasna allcharan chaypita pdsaraj
caj pergata, Templucho ima ruraycunachopis
arojcunapa wasin caycashancama, imatapis
ranticojcunapa wasincuna caycashancama.
Chay wasicuna carcaycaran autoriddcunapa
despéachuncuna caycashanpa chimpancho. Chaypa

pésachir chayachiran ricchacunanpaj quiquin
isquinacho caycajcama. 32 Chaypita pésaraj
cajtana allcharan guellay tacajcunawan imatapis
ranticojcuna. Paycunaga allcharan ricchacuna
caycaj isquinapita «Uyshacuna» jutiyoj puncucama.

4

Chiquejcuna manacajman churashan

1 Curral perga juchushanta allcharcaycashéta
mayaycur Sanbalatga fiyupa rabyacurcuran.
Chaymi Israel runacunata manacajman churar
asiparan. 2 Mandaj-masincunawan Samaria
sulddrucunawan parlar ninacuran: «/Imatataj
ruraycan cay manacaj Israelcunaga?  ¢Piraj
auniyconga yapay uywacunata pishtarcur
rupachinanpéga? Arurcaycashanta ¢juc
junajllachuraj usharenga?  ¢Pasaypa rupasha
goturpaycaj rumicunaga allichuraj canga yapay
pergananpaj?»

3 Chayno rimarcaycashan ora faupancho
caycaran Amon runa Tobiaspis. Paypis niran:
«jMasqui ~ ricay-llapa chay arurcaycashan
pergata! Chay pergaga atoj wicharcuptillanpis
juchucicunmanmi.»

Tayta Diosta Nehemias mafiacushan

4 Chaymi noga Nehemiasga Tayta Diosta
mafacura: «Tayta Diosné, masqui wiyay
nogacunata asipaycdmashanta. Nogacunata
chiquimar rimamashancunataga quiquincuna-
man ticraycachiy. Paycunaga chiquinacushanpa
munaynincho cachun. Présu apachun juc-
ld& nasyunman. 5> Paycuna mana allita

rurashanpitaga ama perdunaycuychu; ni jucha
rurashancunatapis ama gongaycuychu. Juchusha
caycaj curralta yapay jatariycdchejcunatami
ashllir-ushasha.»

Chiquejcuna manchachishan

6 Curral perga allchaytaga siguir arurcaycara.
Chay Orapdga pullantana pergarcaycaran.
Runacunaga mana guellanaypa arurcaycaran.
7 Jerusalenpa pergancunata mana jamaypa
aruycashanta mayaran Sanbalat, Tobias,
Arabia runacuna, Amoén runacuna, Asdod
runacuna. Llapan capriraycajcunatapis chapayta
ushaycajtana mayaycur fiyupa rabyacarcariran.
8 Chaymi parlacuran Jerusalenman magaj

yaycunanpaj, pasaypa mana allicunata
rurananpaj. 9 Chaura nogacunaga Tayta
Diosnéta mafacura, Nircur runacunata

churara chacaypa junajpapis ricchacunanpaj,
shamuptin nogacunapis ichipdnédpaj. 10 Juda
runacuna waquenga nircaycaran: «Ashtajcunapa
callpancunapis manami cannachu chaychica
juchusha goturaycajta jorguyllawan. Manami
curral perga allchayta ushashunpéachu.»

11 Chiquimajcunaga yarparan wafiuchiménanpaj
yaycamuptin mana musyandcunata, ni mana
ricandcunata, wafiuchimaptenga arurcaycashétapis
jinancho cachaycérindpaj cashanta. 12 Paycunapa
laduncunacho tiyaj marca-masécuna shaycamur
achca cuti willamaran: «Chay runacuna curalaypa
yaycamunanpami carcaycan» nir. 13 Chaymi no-
gaga runacunata nird bajulla perga caycashanpa,
uchcucuna caycashanpa cada famillya perga

wajtancho sablinwan, lansanwan, 1échancunawan
tdpananpaj. 14 Manchacuptinna mayurcunata,
mandajcunata, llapan runacunatapis ichircur
nird: «Gamcuna ama manchacuychu. Tayta
Diosninchiman yéracuy. Payga manchacunami,
imapdpis munayniyojmi. = Gamcunaga pillyay
marca-masiquita, warmiquita, warmi ollgu
wamrayquicunata salbar, wasiquicunatapis
mana guechushunayquipaj.»

15 Nogacunapis pillyandpaj shuyarpaycashéita

musyaycur, yarpapaycamashanta Tayta
Dios mana camacdchishanta musyaycorga
mana yaycamurannachu. Nogacunapis

yapay curral perga aruyta gallaycérira.
16 Chayno mayashécunapita-pacha runacunaga
pullallanna aroj. Pullanna pillyananpaj
camaricusha shuyarpaycaran lansancunawan,
léchancunawan, chapacunanpaj esciiduncunawan,
péchuncunata chapacunanwan. Mandajcunana
yanaparcaycaran 17 curral pergata allcharcaycaj
Judd runacunata. Rumi ashtajcunaga
jinalla ashtarcaycaran. Arojcuna jucaj
maquinwan aruycaj jucajwanga armancunata
aptaraycaj. 18 Pergaycho arojcunaga llapanmi
chegllancunacho  sablinta  chararcaycaran.
Trompétata tucananpaj cajna ladoécho caycaran.
19 Mayur runacunata, mandajcunata, waquin
cumuncunatapis nogaga maynami willapara:
«Arunanchipaj aruyga achcami caycan. Canan
noganchéga curralta pergaycho juc-lacho juc-lacho
raquicasha carcaycanchi. 20 Chaymi trompétata
tucamuptenga llapanchi shuntacashun trompéta
wagamushan cajman. Tayta Diosninchinami



NEHEMIAS 4:21 xiv NEHEMIAS 5:5

pillyaptinchi yanapdmadshun.»

21 Chaynfpami nogacunaga arurda pacha
wararcushanpita-pacha chacarpunancama.
Pullan caj runacunanami lansanwan-lansanwan
carcaycaran. 22 Chaychémi runacunata nira:
«Gamcunaga uywayniquiwan-cama quéday cay
Jerusalenllacho chacaypa tdpanayquipaj junajpa

arunayquipaj.» 23 Nogapis famillydcunapis,
yanapdamajcunapis, yangaycdmaj sulddrucunapis
manami lojticurachu ropacunataga. Jina

arushallawanmi carcaycard. Llapanépis lansa
aptasha-aptasha carcaycara.

S

Pobricunata Nehemias washashan

1 Chay wichan Israelcunaga warmipis ollgupis
fiyupa llaquicur rimaran Israel-masincunapaj.
2 Waquenga nircaycaran: «Nogacunapaga achcami
wamrdcuna warmipis ollgupis. Cawandpaj
riguta mund.» 3 Waquinna nircaycaran:
«Muchupacashpdmi muruna chacricunata, tbas
chacrdcunata, wasécunata rinda jatiycushca
yargaypita mana wafiundpaj.» 4 Waquenga
nircaycaran: «Muruna chacrdta, ubas chacréta
rinda churaycurmi guellayta jorgushcd rayman
impuestuta pagandpapis. 5 Nogacunapis
paycunapis  carcayca chay  famillyapita
mirajllami. Wamrécunapis paycunapa wamran-
nirajllami. Chayno caycaptinpis nogacunaga
wamrdcunata warmita ollgutapis churayca
uyway cananpaj. Waquenga maynami warmi
wamricuna uywayna caycan. Imanopapis

mananami jorguyta puydécunanachu. Muruna
chacrécuna, ibas chacracunapis jucpanami.»

6 Chayno llaquicur parlajta wiyaycur fiyupa
rabyara. 7 Sumaj yarpachacurir, pifiacurd
rispitdidu mayur runacunata, mandajcunatapis
ristashanpa  wawanta fiyupa chaninta

cobrashanpita. Nircur juclla nird sisyunta
rurandcunapaj, imanir chayno cashantapis
parlandcunapaj. 8 Chaymi nird: «Nogacuna

puydishalldpitaga juc-la nasyuncunaman
ranticusha caycaj marca-masinchi Israelcunata
jorgamushcécunami. Chayno jorgamusha
caycaptécunapis, ¢yapaychu gamcunaga
cobrashpayqui uywayman ticraycéchinqui yapay
nogacuna jorgundpaj?»

Chayno nipté paycunaga imata rimacuytapis
mana camadapacushpan upadllalla wiyarpaycaran.
9 Mastapis nird: «Gamcuna chayno rurarcay-
cashayquega mana allimi caycan. Chaypa ruquin
gamcuna Tayta Diosta rispitar pay munashanno
goyanquiman Tayta Diosta mana rispitar
chiquimajninchicuna mana asipdmdnanchipaj.
10 Nogapis, yanapdmajcunapis, famillydcunapis
gam  mayurcunanOmi riguta  guellaytapis
ristashcd. jChaymi cananga chay jagataga llapanta
gongaycarishun! jAmana cobrashunnachu!
11 Chaymi nogaga ruwd muruna chacrancunata,
ubas chacrancunata, olivo chacrancunata,
wasincunatapis cachapaycunayquipaj. Gamcuna
gongaycur amana cobraynachu guellaypita,
rigupita, binupita, ni asétipitapis.» 12 Chaura
paycuna niran: «Gam nimashayquinOdmi

llapantapis cumlishaj. Canan Orami llapanninta
cutiycachishaj. Mananami jaga canganachu.»

Chayno niptin cliracunata gayachira. Nircur pay-
cunapa faupancho jurachird quiquincuna aunis-
hanno cumlinanpaj. 13 Chayno nircur cipita tap-
Sir nird: «Jurashanta mana cumlej cajtaga wasin-
pita, ima-aycanpitapis Tayta Diosga tapsirichun.
Chayno rurar ima aycayojpis caycajcunataga ji-
nayllata cachaycuchun.» Chayno nipté llapan
runacuna niran: «Au, gam nishayquino cachun»
nir. Nircur llapan alabaran TAYTA DIOSTA.

Runacunapaj Nehemias alli cashan

Runacunaga aunishanno cumliran.
14 Artajerjes ishcay chunca (20) wata ray
caycashpan Juda partipa mandajnin candpaj
churamaran. Chay junajpita-pacha quimsa
chunca ishcay (32) wata mandaj canancama
nogapis ni yanapédmajcunapis runacunataga
manami mafiardchu micundpaj, upundpaj
deréchdcunata. 15 Naupa caj gobernadorcunami
ichanga llapan runacunapdpis fiyupa gastulla
caran. Paycunaga cada junaj cobraj chuscu
chunca (40) guellayta micuypawan binupaj. Chay
mandajcunapa yanapajnincunana runacunata
amatar facachej. Nogaga Tayta Diosta rispitar
manami chayndga rurardnachu. 16 Siuda cantunpa
curralninta pergachind cajtaga pergachiyta
ushajpéna ushara. Chacracunatapis manami
rantishcdchu. Yanapamajcunapis llapanmi shuyni-
cama aruran. 17 Nogapa waséchdga micoj pachac
pichga chuncan (150) runacuna. Waquenga
caran Israelcuna, waquinna ray churashan

mandajcuna. Juc-la nasyunpita nogaman shamoj
runacunataga manami yupajchu cd. 18 Noga
péagandpaj cada junaj pishtaj juc tdruta, werannin
sojta uyshata, wallpacunatapis. Cada chunca
junajmi aypalla binuta chayachimoj.

Llapan runacunami fiyupa facaycaran.
ChaynOpami nogaga mana rimapardchu mandaj
cay deréchota pdgamdnanpdpis. 19 jTayta Diosné cay
runacunapaj alli cashépita nogapis allicho canapaj
yarpaycuy ari!

6

Chiquejcuna yapay chapata rurashan

1 Chiquimajcuna Sanbalat, Tobias, Arabia
runa Gesem musyaran Jerusalenpa curralninta
juc capriraycajllatapis mana cachaypa
allchachir ushashdta. (Puncucunatami ichanga
manaraj jawichirarachu). 2 Sanbalatwan
Gesemga papilta apachimuran « <«Ono> jutiyoj
ragran aywaj guechwacho mayninchopis juc
pachacho tincunapaj shamuy» nir. Paycunaga
yarpapaycamaran mana allita ruramaytami.

3 Chaura nogapis cachawan cayno willachira:
«Mas alli caj aruynécunawan tincupacashami
cayca. Shamunépapis luwarné manami
canchu. Shamuptéga aruyné jitapacicongami.»

4 Rimir nimashannolla chuscu cutimi cachata
cachamuran. Nogapis riméru nishdnolla

cachawan cutichird.
5 Chaynolla  cutichipténami  Sanbalatga

quiquinpa uywaynintana cachamuran.
Chay cachamushanwanga pichga cutina
willachimaran. Willachimashpan llapan

ricananpaj cartata apachimuran. Cartachdga
rimir-puntata nishannélla 6 niycaran:
Runacunami  parlan. Gesempis
parlaycan. Gamshi llapan Israelcunawan
yarpaycanqui raypa contran jatariyta.

Chayshi allcharcaycanqui pergacunatapis.

Gamshi rayninpis canquipaj. 7 Jerusalencho

ray canayquipaj churashunayquipépis

maynashi profétacunata churashcanqui. Ray
cayman churarcushushpayquega «Judacho ray
caycannami» nengashi runacunaga. Chaymi
juclla shamuy parlananchipaj manaraj ray

Artajerjes mayashancama.

8 Chaura nogapis cutichir niré: «Chay
nishayquega manami rasunpachu. Chaytaga
quiquiqui  yarpaynillayquipitami  jorgush-
canqui.» 9 Paycunaga arurcaycashita
cachaycundpidmi imanodpapis manchachimayta
munaran. Noga ichanga Tayta Diosta mafiacura
arurcaycashécho yanapdménanpaj.

10 Nircur gueshpir ayward Delaiapa wamran
Semaiaspa wasinman. Payga caran Mehetabelpa
willcan. Paymiwasincho pacacur wichgacushalla
caycaran. Pay nimaran: «Tayta Diospa
Templun ruriman shuntacar wichgacarcéarishun
mas rispitddu cajman. Canan chacaymi
wafuchishunayquipaj yaycamuyta yarparcaycan.»
11 Chaura noga niréa: «Nogaga manami
manchacochu wafiuyta.  Nogano runacunaga
templuman manami pacacunchu wafiuchinanpita.
Manami imanillarpis pacacushachu.»

12 Nogaga mayna musyardna Tayta Dios mana
willapashanta. Payga chayno niycdmaran man-

chachimaénallanpaj Sanbalat, Tobias pdgasha captil-
lan. 13 Manchachimaptin pacacorga noga juchata
rurandta munarmi pdgaran. Paycuna yarparan
nimashanta rurarga juchata ruranéta, chaynopa
pengayman churamayta. 14 jTayta Diosné: Yarpay-
cuy Sanbalatwan Tobias mana allita rurashancu-
nata! jAma gongaycunquichu profetisa Noadias,
waquin profétacunapis manchachiménanpaj llul-
lacuypa mana allita yarpashancunataga!

Curral pergayta ushashan

15 Elul quillacho Curral pergayta usharan
ishcay chunca pichga (25) junajnincho.
Aruytaga usharan pichga chunca ishcay (52)
junajcho. 16 Llapan chiquimajcuna musyaran
wallca junajllacho aruyta wushashdacunata.
Chaura tiyashdcunapa bisinun nasyuncunacho
tiyajcunaga fiyupa manchariran. Alli-
tucurcaycashanpitapis pengacuran. Paycuna
musyaran Tayta Dios yanapamaptin aruytaga fasi
ushashata.

17 Chay wichan achcajmi rispitidu Juda
runacunaga cartata apachej Tobiasman.
Tobiaspis apachej paycunaman. 18 Arapa
wamran Secaniaspa Tobias mashan captin,
Tobiaspa wamran Johanan Berequiaspa wamran
Mesulampa mashan captinmi achcaj Juda
runacunaga Tobiaspa amigun caran. 19 Chaymi
Tobiaspdga «alli runami» nimaj. Tobias cajman
chayarna noga imata nishalldtapis runacuna
willapaj. Chaura Tobiasnami nogaman cartata
apachimoj manchachimaénanpaj.

7

Mandajcunata Nehemias churashan

! Curral pergayta ushajpaj ushaycur, puncu-
cunatapis llapanpata jawiyta ushaycur, puncu
tdpajcunata, Diosta alabar cantajcunata, cliracunata
yanapaj Levi runacunatapis puncu yaycunacu-
nata tdpananpaj churanacurd. 2 Jerusalencho

mandaj cananpaj churard waugué Hananita.”
Siuddcho llapan suldirucunapa mandajnin canan-
paj churara Hananiasta. Payga caran alli runa lla-
pantapis cumlej ydracuna. Waquin runacunapita
masmi Tayta Diostapis rispitaj. 3 Paycunata
nird: «Sumaj pacha jun'garcuptinraj Jerusalenpa
puncunta quichachinqui. Inti pésarcuptin pun-
cucunata wichgachinqui, rancachinqui, puncu
tdpajcuna tdpanancunacho caycaptinraj.»

Siudécho tiyaj runacunata churarad ricchacur
tdpashinanpaj.  Waquintaga nird wasincunapa
ladunpa cajtaga tdpashinanpaj. 4Siudéga caran may-
may jatun. Runacunami ichanga caru-carulla
tiyarcaycaran. Juchusha wasicunata manarami
ushajpéga allchasharédchu caran.

Présu aywashanpita cutimojcuna
(Esd. 2.1-70)

5 Tayta Dios yarpayta gomar yanapdmaptinmi
gayachira rispitddu mayur runacunata, mandaj-
cunata, llapan runacunata ayca cashantapis sin-
sundpaj. Chaychomi tarird rimir cutimojcunap-
atagajutincuna apuntashana caycajta. Chaychoga
cayndmi apuntaraycaran:

* 7:2 Neh.1.2



NEHEMIAS 7:6-7 xxi NEHEMIAs 7:28

67 Juddcho yurej Israelcunata ray Nabu-
codonosor Babiloniaman présu apashanpa
jutincunami caycho caycan. Chay runacunaga
cuticuran Jerusalenman, Judicho caycaj
marcancunaman-cama. Paycunataga
cutichimuran:  Zorobabel, Josué, Nehemias,
Azarias, Raamias, Nahamani, Mardoqueo, Bilsan,
Misperet, Bigvai, Nehum, Baana.

Pushamushan runacuna caran:
8 Parospita mirajcuna 2,172.

9 Sefatiaspita mirajcuna 372.

10 Arapita mirajcuna 652.

11 pahat-Moab runacuna 2,818. Paycunaga
caran Josuépita Joabpita mirajcuna.

12 Elampita mirajcuna 1,254.

13 Zatupita mirajcuna 845.

14 Zacaipita mirajcuna 7.

15 Binuypita mirajcuna 648.

16 Bebaipita mirajcuna 628.

17 Azgadpita mirajcuna 2,322.

18 Adonicampita mirajcuna 667.

19 Bigvaipita mirajcuna 2,067.

20 Adinpita mirajcuna 655.

21 Aterpa wamran Ezequiaspita mirajcuna

98.
22 Hasumpita mirajcuna 328.

23 Bezaipita mirajcuna 324.
24 Harifpita mirajcuna 112.
25 Gabaonpita mirajcuna 95.

26 1]%%lén runacunawan Netofa runacuna
27 Anatot runacuna 128.
28 Bet-azmavet runacuna 42.

29 Quiriat-jearim, Cafira, Beerot runacuna
743.

30 Ramaéiwan Geba runacuna 621.
31 Micmas runacuna 122.

32 Betelwan Hai runacuna 123.

33Nebo runacuna 52.

34Jucaj Elam runacuna 1,254.

35 Harim runacuna 320.
36Jericé runacuna 345.

37Lod, Hadid, Ono runacuna 721.
38 Senaa runacuna 3,930.

39 Cliracuna caran:
Josuépita miraj ciira Jedaiaspita mirajcuna
3.

40 Ciira Imerpita mirajcuna 1,052.
41 Ciira Pasurpita mirajcuna 1,247.
42 Cuira Harimpita mirajcuna 1,017.
43 Cliracunata yanapaj Levi runacuna caran:
Josuépita, Cadmielpita Hodaviaspita miraj-

cuna 74.

44 Asafpita mirajcuna Diosta alabar cantaj-
cuna 148.

45 Salumpita, Aterpita, Talmonpita,
Acubpita, Hatitapita, Sobaipita
mirajcuna. Paycuna caran puncu
tapajcuna 138.

46 Diospa Templuncho ima ruraycunachépis aroj-
cuna caran:

Zihapita, Hasufapita, Tabaotpita,

47 Querospita, Siahapita, Padonpita,

48 Lebanapita, Hagabapita, Salmaipita,

49 Hananpita, Gidelpita, Gaharpita,

S0 Reaiapita, Rezinpita, Necodapita,

51 Gazampita, Uzapita, Paseahpita,

52 Besaipita, Meunpita, Nefusimpita,

53 Bachucpita, Hacufapita, Harhurpita,
>4 Bazlutpita, Mehidapita, Harsapita,
55 Barcospita, Sisarapita, Temapita,

56 Neziapita, Hatifapita mirajcuna.

57 Salomonpa uywaynincunapita mirajcuna
caran cayno jutiyoj runacunapa
wamrancunami: Sotaipa, Soferetpa,
Perudapa, 58 Jaalapa, Darconpa, Gidelpa,
59 Sefatiaspa, Hatilpa, Poqueret-hazebaimpa,
Amonpa.

60 Templucho arojcuna Salomonpa uywayn-
inpita mirajcunawan llapanga caran quimsa
pachacisgun chunca ishcaynin (392) runacuna.

61 Tel-melapita, Tel-harsapita, Querubpita,
Imerpita, chayamojcunaga manami sumaéga
musyaranchu ljjitimu Israel casta cashanta, ni
carullapana casta cashantapis. Chay runacunaga
caran:

62 Delaiapita, Tobiaspita, Necodapita mirajpa
wamrancuna. Paycuna caran sojta pachac
chuscu chunca ishcaynin (642) runacuna.

63 Ciira famillya cajcunapis caran: Habaiapita,
Cospita, Barzilaipita mirajcuna. Chaypa
wamrancuna majachacaran Galaadpita
caj Barzilaipa warmi wamrancunawan.
Majachacarcur paycunaga Galaadcho tiyaj
cajpa jutintana aparan. 64 Paycuna chay
famillyalla anutacushancho jutincunata
ashiran. Chaycho mana taricaptin

cliracuna arushanta mana_aruchirannachu.
65 Gobernadorpis niran Urimta Tumimta

ricaypa cliramusyanancamaraj Tayta Diospaj

churashancunata manana micunanpaj.”

66 Cutimoj runacuna ushajpéga caran chuscu
chunca ishcaynin waranga quimsa pachac
sojta chunca (42,360). 67 Uywaynin
cajcunataga ollguta warmitapis manami
yuparanchu. Chay cajcunaga shuyni caran
ganchis waranga quimsa pachac quimsa
chunca ganchisnin (7,337). Tayta Diosta
alabar cantajcunapis warmi ollgu caran
ishcay pachac chuscu chunca pichgan (245)
runacuna. 68 Cawalluncuna caran ganchis
pachac quimsa chunca sojtan (736). Miilacuna
caran ishcay pachac chuscu chunca pichgan
(245). 69 Caméllucuna caran chuscu pachac
quimsa chunca pichgan (435). Birrucunana
caran sojta waranga ganchis pachac ishcay
chuncan (6,720).

70 Waquin rispitiddu runacunaga buluntininpita
goycdriran aruchinanpaj. Gobernadorpis chu-
raran pusaj quilu gorita, pichga chunca tasun-
cunata, curapaj pichga pachac quimsa chuncan
(530) sotdnacunata. 71 Waquin famillyapa manda-
jnincunana llapanga churaran pachac sojta chun-
can (160) quilu gorita, waranga ishcay pachac
chuncan (1,210) quilu guellayta. Aruchiycho
gastananpdmi churaran. 72 Cumun runacunana
llapanga churaran pachac sojta chuncan (160)
quilun gorita, pachac chuncan (110) quilun guel-
layta, curacunapdpis sojta chunca ganchis (67)
sotanata.

73 Clracuna, Levi famillya runacuna, puncu

* 7:65 Exo. 28.30; Num. 27.21; Deut. 33.8

tdpajcuna, Diosta alabar cantajcuna, Templucho
ima ruraychdpis arojcuna, llapan Israel cumuncu-

napis marcanman-cama tiyacaycériran.”

Diospa layninta liguipashan
Ganchis quilla cajpdnaga marcancho-camanami
llapan runacuna tiyarcaycaran.”

8

Israelcunata Esdras layta liguipashan

1 Chaypita juc junajchdga Jerusalenman llapan
runacuna shuntacaran «Yacu Puncu» jutiyoj yay-
cunapa ladunlasa pampaman. Yachachej Esdrasta
paycuna niran Israelcunapaj Moisesta TAYTA D10S
isquirbichishan laycuna caycashan libruta apa-
munanpaj. 2 Ganchis quillaman gallaycoj rimir
junajcho ctira Esdrasga llapan runacuna shunta-
casha caycashanman apamuran laycuna isquir-
biraycashan libruta. Runacunaga chaycho car-
caycaran ollgupis, warmipis, wamrapis rucullana
cdga. 3 «Yacu Puncu» jutiyoj yaycunapa faupan
lasapampacho Esdrasga tutapita las-ddsicamaligu-
iparan chaycho caycajcuna llapan wiyananpaj.

Llapan runacuna mana cachaypa wiyarcay-
caran laycunata liguipashantaga. 4 Chayno
liguipaptin llapan wiyananpdmi aprip0Osu
ruraran juc chacrancata. Chay jananchomi
lay yachachej Esdrasga ichiraycaran. Deréchu
caj-laduncho ichirpaycaran: Matatias, Sema,
Anias, Urias, Hilcias, Maasias. Ichoj caj-
ladunchona ichirpaycaran: Pedaias, Misael,

* 7:73 1Croén. 9.2; Heb. 11.3 7:73 Esd. 3.1

Malquias, Hasum, Hasbadana, Zacarias, Mesulam.
> Esdrastaga llapan ricaycaran mas janajcho
captin. Llapan runacuna ricapaycaptin
libruta quicharan. Libruta quicharcuptin
runacunaga ushajpaj ichicarcériran. ¢ Esdrasga
munayniyoj TAYTA DiosTA alabaran. Chaura
llapan runacunapis ricrancunata jogarir «Amen,
Amén» niran. Nircur llapan runacuna TAYTA
DIosTA adurar gongurpacushpan umpuran
urcunpis pampaman topanancama.

7 Clracunata yanapaj Levi runacuna: Josué,
Bani, Serebias, Jamin, Acub, Sabetai, Hodias,
Maasias, Kelita, Azarias, Jozabed, Handn, Pelaias
llapan runacunata willapar tantiyaycachiran lay
imano niycashantapis. Runacunaga mana cuyu-
cuypa carcaycaran. 8 Paycuna sinchipa layta ligu-
iparan llapan wiyananpaj. Liguircur-liguircurna
imano niycashantapis willapar sumaj tantiyachi-
ran.” 9 Layta liguipashan shongunman chayaptin
runacunaga wagaran. Chaymi gobernador Ne-
hemias, Yachachej ctira Esdras, layta tantiyachej
Levi runacunapis niran: «Canan jundga TAYTA
DiosTArispitana junajmi. Ama llaquicuychu, ama
wagaychu ari.» 10 Esdrasga mastapis niran: «Ay-
war alli micuycunata micucarcdramuy. Binutapis
mishquejta upuy. Micuyta mana charajcunatana
garay. Canan jundga TAYTA D10STA alabar cushicu-
nanchi junajmi. Ama llaquicuychu. Cushicushun
ari. Tayta Diosninchéga chapaycdmanchimi.»

11 Waquin Levi runacunapis runacunataga
mana wagananpaj shogarcaycaran cushicuy

* 8:8 Deut. 31.11-13; 2Rey. 23.2

junaj captin. 12 Chaura llapan runacuna
aywacuran micoj, upoj. Jucnin-jucnin micuyta
yawachinacuran. Willapashan shongunman alli
chayaptin sumaj tantiyacushanpitami cushicur
fistata ruraran.

Ramdda fista

13 Warannin jundga mandajcuna, clracuna,
clracunata yanapaj Levi runacunapis
shuntacaran clra Esdraswan lay imano
niycashantapis sumaj musyananpaj.
14 Liguishpanmi tariran TAYTA Dios Moisesta
isquirbichishancho ganchis quilla cajchoga
fistata rurar Israelcuna ramadallacho tiyananpaj
niycashanta.” 15 Chaura jinan o6ra llapan
siudédnincunaman, jinan Jerusalenchopis
willacachiran llapan runacuna jircapita olivopa,
rayanpa, palma yOrapa rdmancunata, waquin
jachacunapa rédmancunatapis Ojasapa cajtaga
apamunanpaj laycho niycashanno ramaédata
gatananpaj. 16 Chaura runacunaga jircapa
aywar ramacunata chayachimuran. Nircur
ramdadata ruraran wasin puncuncunacho, wasin
janancunacho, Tayta Diospa Templun puncun
sawancho, «yacu Puncu» jutiyoj yaycuna ladun
pampacho, «Efrain» jutiyoj yaycunachopis. 17 Présu
aywashanpita cutimoj runacunaga ramadadata
llapan ruraran. Nircur chay ramadadachOna
goyaran. Nunpa wamran Josué cashan
wichanpita-pacha chay 0Oracama chaynodga
manardmi rurashardchu caran. Llapan runacuna
fiyupa cushicuran. 18 Diosta rispitashpan fistata

* 8:14 Lev. 23.33-36, 39-43; Deut. 16.13-15

ganchis junaj ruraran. Esdrasnami waran-waran
liguiparan Tayta Diospa layninta gallaycunan
junajpita ushanancama. Pusaj junaj cajchona
jatun diya captin rispétuwan shuntacaran laycho
niycashanno.

9

Israelcunapa juchanpita Diosta Esdras

marniacushan
Chay ganchis quillalla ishcay chunca

chuscu (24) junajnincho Israelcuna yapay
shuntacaran ayunananpaj. Gachga rOpacunata
jaticuran. Umancunamanpis allpata wifiacuran.
2 Nircur ichircdrir reconfsiran «nogacunapis
unay awilOcunapis juchasapami cd» nir
Israelcunallami juc-ld nasyun runacunapita™
acracaran. 3 Ichirpaycaptillan TAYTA DiospA
layninta llapan wiyananpaj quimsa Ora
liguiparan. Yapay quimsa Orana juchancunapita
TAYTA DIOSTA mafiacuran y aduraran. ¢4 Nircur
Clracunata yanapaj Levi runacuna Josue,
Binuy, Cadmiel, Sebanias, Buni, Serebias, Bani,
Quenani wicharan chacranca caycajman.
Paycuna gayarayparaj TAYTA DIOSTA mafacuran.
5 Clracunata yanapaj Levi runacuna Josué,
Cadmiel, Binuy, Hasabnias, Serebias, Hodias,
Sebanias, Petaias cayno niran:

«TAYTA DIOSNINCHIita imaycamapis llapayqui al-

abay.
iPayga fiyupa rispitddu cashpan munayniyoj cash-
pan alabasha cachun!

* 9:2 Esd. 10.11

6 «Gamllami TAYTA DI0SGA canqui.™

Gammi camashcanqui syéluta, syélucho llapan
caycajcunata.

Gammi camashcanqui cay pachata, cay pachacho
cajcunata,

lamarta, lamar rurincho cajcunatapis.

Gammi llapan ima-aycatapis cawaycachinqui.

Chaypitami janaj pachacho caycajcunapis
adurashunqui.

7 «TAYTA D10S, gammi Abramta acrarayqui.

Gammi pushamurayqui Caldeacho caycaj Ur mar-
capita.”

Nircur <Abraham> nirna jutinta churaparayqui.*

8 Gamga musyarayquimi Abraham gamman
yaracamushanta.

Chaymi paywan parlacur aunirayqui paypita mi-
rajcunata goycunayquipaj Cananeo, Het,
Amorreo, Ferez, Jebus, Gerges runacuna
tiyaycashan chacrata.™

Cumlej carmi aunishayquitaga cumlishcanqui.

9 «Ricarayquimi Egiptucho unay caj famillydcuna
imano fiacashantapis.”
Wiyarayquimi Puca Lamar cantuncho fiyupa

llaquicushpan mafiacamushantapis.”
10 Fiyupa almiraypajcunata rurarmi casti-
garayqui faraonta, mandé&shejnincunata,

llapan pampa runacunatapis.”

* 9:6 Deut. 6.4 © 9:7 Gén. 121 © 9:7 Gén.17.5  9:8 Gén.

15.18-21 T 9:9 Exo.3.7 © 9:9 Exo. 1410-12  9:10 Exo.
7-12

Acrashayqui Israelcunata mana cuyapaypa
Nacachishanpitami castigarayqui.

Chaypitami gampdga maychopis allita parlan
canancamapis.

11 Israelcuna ricaycashuptiquimi lamartapis ish-
cayman raquirirayqui.

Chaura paycunaga chucru allpapana pdsaran.

Gaticachajcunatami ichanga ushajpaj yacuwan
chaparcachirayqui jundu yacuman rumita
jitarpojno.*

12 Israelcunata junajpaga pusharayqui pucutay
ichiraycajwan, chacaypana nina ratatay-
car ichiraycajwan maypa aywananpdpis

achquipashpayqui.®

13 «Sinai puntamanmi urdmurayqui.

Paycunataga syélupitami willapdmurayqui.

Munashayquino goyénanpaj tantiyachirayqui.

Alli cajta yachachirayqui

Allillata rurananpaj laycunatapis, mandamintu-
cunatapis willaparayqui.

14 Uywayniqui Moiseswan willapachirayqui
cada semdnacho juc junaj jamar
alabashunayquipaj, munashayquino
laycunatapis mandamintuyquicunatapis
cumlinanpaj.”

15 «Paycunataga syélupitami tantata gomurayqui mi-
cunanpaj.”

* 9:11 Exo. 14.21-29; 1545 © 9:12 Exo.13.21-22  9:14 Exo.
19.18-23.33  9:15 Exo. 16.4-15

Yacunaptinpis gagapitami yacuta llo-
jshichipamurayqui.*

Nircur nirayqui aunishayqui nasyunman tiyaj
yaycunanpaj.”

16 Chay unay caj awilocunaga casha mana tantiyaj,
mana wiyacoj runacunami.

Chaymi mandamintuyquitapis mana
cumlishachu.

17 Paycunata salbanayquipaj milagrucunata
rurashayquitapis gongaycarirmi
yachachishayquicunataga manana
rurarannachu.

Chayno mana wiyacoj cashpanmi paycunaga chu-
racarcdriran juc mandajninta yapay uyway
cananpaj Egiptuman cutichinanpaj.”

Chaypis gamga canqui Tayta Dios llapantapis per-
dunaj, alli, cuyapécoj, jucllaga mana rabya-
cojmi.*

Chaymi paycunataga mana cachaycushcan-
quichu.

18 Jundiypa tOru-mallwata ruracarcdrir «Caymi Egip-
tupita jorgamajninchi diosga> niran.™

Chayno nirmi fiyupa rabyachishurayqui.

19 Cuyapécoj cashpayquimi chunyajchéga mana
cachaycurayquichu.

Pucutaypis caminuta rejsichinanpaj manami ju-
najpa illgaranchu.

* 915 Exo. 17.1-7  9:15 Deut. 1.21  9:17 Nim. 14.1-4;
Deut. 1.26-33 * 9:17 Exo. 34.6; Neh. 9.17; Sal. 86.15; Joel 2.13
* 9:18 Exo. 32.1-4

Nina achquipis manami illgaranchu chacaypa
caminuta rejsichinanpaj.

20 «Alli Espirituyquiwanmi paycunata tantiyachi-
rayqui.

Micunanpépis mana pishiypami casha mana.

Yacutapis manami pishéchirayquichu.

21 Chunyajchépis chuscu chunca watantinmi
cawachishcanqui.

Imapis manami pishishachu.

ROpancunapis manami ushacaranchu.

Ni chaquinpis manami shuplluranchu.

22 «Paycuna tiyananpdpis munayniyojcunapa mar-
canta, nasyunninta entregarayqui.

Nircur shuyni-cama chacrata raquipashcanqui.

Paycuna yaycuran ray Sehon mandashan Hesbon
partiman ray Og mandashan Basan parti-
man.”

23 Gammi camacéchirayqui goyllarcunano aypalla-
man mirananpaj.”

Mas unay caj awilocunata aunishayqui chacra-
manpis pusharayqui goycunayquipaj.”

24 Paycunanami Canaanman yaycuycur guechu-

ran.
Gammi camacéchirayqui chay particho tiyajcuna

paycunata manchacunanpaj.
Chaycho tiyarcaycajcunataga raynintinta
paycunapa munayninman churarayqui

munashanta rurananpaj.”

* 9:22 Num. 21.21-35; Deut. 2.26-3.4  9:23 Gén. 15.5; 22.17;
Deut. .10 9:23 Jos.3.14-17  9:24 Jos. 11.23

25 Guechur charicarcériran intérunpa curalasha
siuddcunata, micuy alli wayunan chacra-
cunata, ima-aycanpis junta caycaj wasin-
cunata, yacu posuncunata, Ubas chacrancu-
nata, olivo wertancunata, waquin fruta
wertancunata.

Chaychomi paycunaga micuytapis cushisha micu-
ran werayananyaj.

Yanapashayquipitami fiyupa cushicur alli go-

yaran.”

26 «Ichanga mana wiyacojmi caran.
Contrayqui ricacuran.
Layniqui niycashantapis mana cumlir manacaj-

man churaran. 3 N
Mana allita ruraptin profétayquicuna pifiacushpan

willaparan gamman yapay ydracamunanpaj.

Chaura paycuna fiyupa rabyachishushpayquimi
profétayquicunata wafiuchiran.

27 Chayno captinmi chiquejcunapa munaynin-
man cachaycurayqui.

Chauraga facachisha.

Nacar llaquicur-rami yarparishpan gamtaga
mafacushurayqui yanapanayquipaj.

Chaura gamna cuyapashpayqui syélupita-pacha
wiyamushcanqui.

Nacaycashanpita ~ jorgamunanpaj  acrashayqui
runacunata cachashcanqui.

28 Alli goyashpannaga yapayna juchata ruraj.

Chaynopami yapaypis cachaycurayqui chiquejcu-
napa munayninman.

Chay runacunana llaquicachir fiacachiran.

* 9:25 Deut. 6.10-11

Chayno cashpanraj yapay mafiacushoj cashunqui.
Chaura gamga cuyapdcoj cashpayqui syélupita-
pacha leashpayqul achca cuti yanapash-

payqui salbarayqui.*

29 Layniquicunata cumlinanpaj yaparir-yaparir
tantiyachirayqui.

Chaura paycunami ichanga yachaj-tuco;j.

Alli cawayta tarichicojlayniquicunata mana cum-
liranchu.”

Paycunaga mana wiyacoj cashpanmi gam
nishayquita mana césucuranchu.

30 «Chaypis achca watami awantashcanqui.

Tucuynopa tantiyachirayqui Espirituyquiwanraj
profétayquicunawanraj.

Chaypis manami paycunaga wiyacuranchu.™

Chayno captinnami gamga cachaycurayqui juc-la
nasyun runacunapa munaynincho canan-
paj.

31 Cuyapécoj cashpayquimi ushajpdga mana
illg&chishcanquichu, ni gongaycushcanquip-
ischu.

Gamga fiyupa cuyapécoj Tayta Diosmi canqui.

32 «Tayta Dios gamga canqui munayniyojmi, man-

chacunami. . _
Parlacushayquitaga manami gonganquichu.

Cuyacunquimi.
Asiriapa™ raynincuna cashanpita canancamami
castigu nogacunaman, raynécunaman,

* 9:28 Deut. 32.15-43; Jue. 2.11-16 © 9:29 Lev. 185  9:30

2Rey. 17.13-18; 2Cron. 36.15-16; Zac. 7.12 * 9:32 2Rey. 15.19,
29;17.3-6; Esd. 4.2, 10

mandajnécunaman, cUrdcunaman,
gampita willacojcunaman, unay caj
awilOcunamanpis chayasha.

33 Chaypis gamga alli cajtami rurashcanqui.

Nogacunamiichanga juchata rurashca.

34 Gam  willacachishayquicunata, man-
damintuyquicunata manami cumlishachu
raynécunapis, mandajnécunapis, Cliracunapis,
awilOcunapis.

35 Chaypa ruquenga mandashancho ima-aycayoj
cananpaj yanapaycaptiquipis, micuy alli
wayunan jatun chacrata goycaptiquipis
manami adurashurayquichu.

Jucha ruraycunatapis manami cachaycuranchu.

36 «Awilocunataga chacrata unay gorayqui micur
upur goyananpaj.

Canan nogacunaga fiyupami fiacayca.

Uywayman ticrashana carcaycéacuna.

37 Chay chacracho wayojcunaga raycunallapami
caycan.

Chay raycunataga churapamashcanqui
juchécunapitami.

Nogacunapis, uywdacunapis paycuna munashanta
ruranalldpdmi carcayca.

Chayno captinmi fiyupa llaquicuycho carcayca.

Lay imanopis cashanta cumlinanpaj nishan
38  «Chaypitami nogacunaga papilta rurd
cumlindcunapaj  jurashpa. Chay papil
rurashdcunamanga firmanga mandajnécuna,
clracunata yanapaj Levi runacuna y ciiracunami.»

1 Cay papiltaga firmécuna: Hacaliaspa wamran
noga gobernador Nehemias, Sedequias,

2 Seraias, Azarias, Jeremias,

3 Pasur, Amarias, Malquias,

4 Hatus, Sebanias, Maluc,

5 Harim, Meremot, Obadias,

6 Daniel, Ginetdn, Baruc,

7Mesulam, Abias, Mijamin,

8 Maazias, Bilgai, Semaias. Paycunaga

cUracunami caran.

9 Cliracunata yanapaj Levi runacuna firmaran:

Azaniaspa wamran Josué, Henadadpita miraj
Binuy, Cadmielpis;

10waquin caj Levi runacuna: Sebanias, Hodias,
Kelita, Pelaias, Hanan,

11 Micaias, Rehob, Hasabias,

12 Zacur, Serebias, Sebanias,

13 Hodias, Bani, Beninu.

14 Mandajcunapis firmaran:

Paros, Pahat-moab, Elam, Zatu, Bani,

15 Binuy, Azgad, Bebali,

16 Adonias, Bigvai, Adin,

17 Ater, Ezequias, Azur,

18 Hodias, Hasum, Bezai,

19 Harif, Anatot, Nebai,

20 Magpias, Mesulam, Hezir,

21 Mesezabeel, Sadoc, Jadua,

22 Pelatias, Hanan, Anaias,

23 Oseas, Hananias, Hasub,

24Halohes, Pilha, Sobec,

25 Rehum, Hasabna, Maaseias,

26 Ahias, Hanan, Andn,

27Maluc, Harim, Baana.

Tayta Diosta sirbinanpaj aunishan

28 Waquin runacuna: clracuna, Clracunata
yanapaj Levi runacuna, puncu tapajcuna,
Templucho arojcuna, cantajcuna, Diosta
adurananpaj lagacamoj juc-la nasyun
runacunapis® shuntacaran warminwan-cama,
yarpayniyojna caj warmi ollgu wamranwan-
cama. 29 Famillyancunawan, mandajnincu-
nawan shuntacarcur juraran Moisés isquirbishan
laycunata, mandamintucunata cumlinanpaj.
Moisestaga Tayta Diosmi willaparan laycunata
yachachinanpaj. 30 Nogacuna jurard mana
Israelcunawanga jipash wamrécunata mana
majachandpaj; ollgu wamrécunatapis juc-1a nasyun
jipashcunawan mana majachanépaj. 31 Jurari
jamay-junajcho jinan runacuna llapan casta
chaqui micuynincunata ranticoj apamuptmpls

mana rantinicunapaj; sdbadu jamay junajcho™
ni jatun diyachOpis mana rantindcunapaj;
ganchis  caj WatachOga chacracunatapis

mana murundcunapaj;. jagécunatapis manana
cobranicunapaj.”

32 Parlacurd, llapané jucpis mana pishej cada
wata chuscu gramu lasaj caj guellayta churanépaj,
chay guellay Diospa Templuncho imapis pishej-
cunapaj cananpaj:” 33 Diospa mésanman churana

* 10:28 Esd. 6.21; Neh. 9.2:13.3 © 10:30 Exo. 34.16; Deut. 7.3
* 10:31 Exo.208 T 10:31 Exo. 23.10-11:Lev. 25.1-7  10:31
Deut. 15.1-2 * 10:32 Exo. 30.11-16; 2Crén. 24.6-9: Mat. 17.24

tantapaj;* waran-waran chaqui micuy ofrendata
apana cajpaj; waran-waran rupachina sacrifisyu-
paj; sdbadu jamay junajcunacho uywata pish-
tana cajpaj; llullu quillacunacho waquin fistacu-
nachopis rurana cajpaj cananpaj; ima pishejcu-
natapis churananpaj cajpaj; juchapita sacrifisyu-
paj; Tayta Diosta adurashpan Templucho imat-
apis rurananpaj.

34 Cliracuna, cliracunata yanapaj Levi runacuna,
llapan runacuna, cada famillya aycapis
cashdpita surtita jitardcuna Diospa Templunman
yantata apamundcunapaj. Diospa laynincho
niycashanno altarcho rupachinanpaj watacho
imaypis  tOcamashanpita  rucaypa yantata
apandcuna caran.” 35 Chaynopis parlacura
rimir-punta  shuntar raquishan micuyta,
fritacuna wayushanta cada wata TAYTA DiospA
Templunman apanicunapaj.” 36 Parlacuri laycho

niycashanno*TAYTA DiospA Templuncho ciira
caycajman guechpa wamrdcunata, wWdcdcunapa
rimir wawanta, uyshélcunapa rimir wawanta
apandpaj. 37 Parlacurd Diospa Templuncho ima-
aycapis churardnan cajman ciiracunapaj purdtata
apandcunapaj: mas alli caj jarinata, rimir-punta
shuntar raquishan friitacunata, mas allinnin caj
binuta, asétitapis mas alli cajta. Chayno parlacura
shuntashd micuypita cada chuncapita jucta-
cama clracunata yanapaj Levi runacunapaj

goycérindpaj.” Chayno goycdrindpiga custumrimi

* 10:33 Exo. 25.30; Lev. 245-8  10:34 Lev. 6.12: Neh. 13.31
* 10:35 Exo. 23.19: 34.26: Deut. 26.2 * 10:36 Exo. 13.2, 11-15
* 10:37 Lev. 27.30; Ntim, 18.21

caran.

38 Cliracunata yanapaj Levi runa diesmuta
shuntaj aywaptenga Aaronpita miraj juc
clira yan'ganga. Shuntashantana diesmuta
raquenga. Chaytaga cuiracunata yanapaj Levi
runa chayachenga Diospa Templuncho ima-
aycapis churardnanman.™ 39 Israel runacunawan
Cliracunata yanapaj Levi runacunaga simrimi
churan riguta, binuta, asétita. =~ Chaycunataga
churan Diospa Templuncho ima-aycapis
churardnanman, turnuncho aruycaj cuiracunapaj,
puncu tdpajcunapaj y cantajcunapdépis. Llapané
parlara Tayta Diosnépa Templunta imaypis
ricaycédndcunapaj.

11

Jerusalencho tiyajcuna
(1Cron. 9.1-34)

1 Jud4 nasyunpa mandajnincunaga llapanpis
tiyaran Jerusalencho. Waquin caj famillyacunana
surtita jitaypa acranacurdcuna chuncaj casadupita
juc casddu jinan Jerusalencho tiyananpaj, isgun
caj casdducunana marcancunacho-cama tiyanan-
pPaj. 2 Quiquinpa bulunténillanpita Jerusalencho
tiyajcunapdnami waquin runacuna Tayta Diosta
mafiacuran.

3 Jerusalencho tiyananpaj achcaj mandajcuna
acracaran. Juda particho caycaj siuddcunaman
tiyananpdga aywaran waquin caj Israel runa-
cuna, clracuna, Cliracunata yanapaj Levi runacuna,

* 10:38 Num. 18.26

ima ruraycunachodpis Templucho arojcuna, Sa-

lomonpa uywaynincunapita mirajcuna. Chay-

cunaga cada famillya cutiran marcanman-cama.

4Waquin Juda tribu caj, Benjamin tribu caj Jerusa-

lencho tiyaran.

Judd tribu runacuna cayndmi caran:*
Uziaspa wamran Ataias. Uzias caran Zacariaspa
wamran, Zacarias caran Amariaspa wamran.
Amarias caran Sefatiaspa wamran. Sefatias
caran Mahalaleelpa wamran. Mahalaleel
caran Farespita mirar aywaj. 3> Chayno tiyaran
Barucpa wamran Maaseias. Baruc caran
Colhozepa wamran. Colhoze caran Hazaiaspa
wamran. Hazalas caran Adiaspa wamran.
Adias caran Joiaribpa wamran. Joiarib caran
Zacariaspa wamran. Zacarias caran Silunipa
wamran. 6 Farespita miraj cajlla Jerusalencho
tiyaran chuscu pachac sojta chunca pusajnin
(468) runacuna. Paycuna llapanpis caran
jinyulla.

7Benjaminpita mirajcuna caran:
Salu. Salu caran Mesulampa wamran. Mesulam
caran Joedpa wamran. Joed caran Pedaiaspa
wamran. Pedaias caran Colaiaspa wamran.
Colaias caran Maasiaspa wamran. Maasias
caran Itielpa wamran. Itiel caran Jesaiaspa
wamran. 8 Gabaipis, Salaipis caran Saliipa wau-
guincunalla. Llapanga paycuna caran isgun
pachacishcay chunca pusajnin (928) runacuna.
9 Paycunapa mandajnin caran Zicripa wamran
Joel. Chay siuddcho payta mandashiran Senuapa

11:4 1Cron. 9.2; Neh. 7.73

wamran Juda.

10 Ciiracuna caran:

Joiaribpa wamran Jedaias, 11 Hilciaspa
wamrancuna Jaquin, jucninna  Serafas.
Hilciasna caran Mesulampa  wamran.
Mesulam caran Sadocpa wamran. Sadoc
caran Meraiotpa wamran. Meraiot caran
Ahitobpa wamran. Ahitobga caran Diospa
Templuncho mandaj. 12 Templuncho ima
ruraycunachoOpis paywan iwal arojcunana
caran pusaj pachac ishcay chunca ishcaynin
(822) runacuna. Chaycho caycaran Jerohampa
wamran Adaias. Jeroham caran Pelaliaspa
wamran. Pelalias caran Amsipa wamran. Pay
caran Zacariaspa wamran. Zacarias caran
Pasurpa wamran. Pasur caran Malaquiaspa
wamran. 13 Chaura chay famillyata cada
wasicho mandajcunallata yupaptin caran
ishcay pachac chuscu chunca ishcaynin (242)
runacuna. Azareelpa wamran Amasaipis
caran. Azareel caran Azaipa wamran. Azai
caran Mesilemotpa wamran. Mesilemot caran
Imerpa wamran. 14 Paycunapa famillyancuna
caran pachac ishcay chunca pusajnin (128)
runacuna. Paycunaga llapanpis caran jinyulla.
Mandajninna caran Gedolimpa wamran
Zabdiel.

15 Ciiracunata yanapaj Levi runacuna caran:
Hasubpa wamran Semaias. = Hasub caran
Azricampa wamran. Azricam caran
Hasabiaspa wamran. Hasabias caran Bunipa
wamran. 16 Sabetaiwan Jozabadpis cliracunata
yanapaj Levi runacunapa mandajnin caran.

Paycunaga Diospa Templunpita jawacho
arojcunapa mandajnin caran. 17 Paycunawan
caycaran Matanias. Payga caran Micaiaspa
wamran. Micaias caran Zabdipa wamran.

Zabdi caran Asafpa wamran. Asaf caran Tayta

Diosta alabar imano cantananpapis mandajnin.

Paymi mandaj Diosta agradésicunan Ora

alabananpépis. Bacbuquiasmi caran wauguin

Mataniasta mandashe;. Abdapis caran

Mataniasta mandashej. Payga caran Samuapa

wamran. Samua caran Galalpa wamran. Galal

caran Jedutunpa wamran. 18 Chaura jinan

Jerusalencho tiyaj ciuiracunata yanapaj Levi

runacuna caran ishcay pachac pusaj chunca

chuscun (284) runacuna.
19 Puncu quichajcuna caran:

Acub, Talmdén. Puncu tédpaj famillyancunawan

llapanga caran pachac ganchis chunca ishcay

(172) runacuna.

20 Chaypita céga Israel famillyacuna, cliracunata
yanapaj Levi runacuna, clracunapis tiyaran
Judacho  caycaj waquin  siuddcunachOna.
Paycunaga tiyaran = marcancunacho-cama.
21 Diospa Templuncho ima ruraycunachopis
arojcunami ichanga tiyaran Ofelcho. Paycunapa
mandajnin caycaran Zihawan Gispa.

22 Jerusalencho tiyaj ciiracunata yanapaj Levi
runacunapa mandajnin caran Uzi. Payga caran
Banipa wamran. Bani caran Hasabiaspa wamran.
Hasabias caran Mataniaspa wamran. Matanias
caran Micaiapa wamran. Micaia caran Asafpita
mirar aywaj. Paycuna caran Diospa Templuncho
imano cantananpipis mandajcuna. 23 Ray may-

nami niran waran-waran ayca cuti cantajcuna
imano cantananpaépis.

24Ima captinpis llapan runacunapa ruquin ray-
wan parldga caran Mesezabeelpa wamran Petaias.
Mesezabeel caran Zerahpita mirar aywaj. Zer-
ahna caran Juddpa wamran.

Mas juc-licho tiyashan partipa jutincuna

25 Waquin caj Judd runacuna tiyacayciriran
Quiriat-arba, Dibo6n, Jecabseel, 26 Josué,
Molada, Bet-pelet, 27 Hazar-sual, Beerseba,
28 GSiclag, Mecona, 29 En-rim6n, Zora,
Jarmut, 30 Zanoa, Adulam, Laquis, Azeca
siudacunacho marcantincho-cama. Israelcunaga
tiyaran Beersebapita Hinom ragra aywaj
guechwa pampacama. 31 Benjaminpita
mirajcunana tiyacaycdriran Geba, Micmas,
Afa, Betel siuddcunacho marcantincho-cama.
32 Tiyarcaycaran cay siuddcunachopis: Anatot,
Nob, Ananias, 33 Hazor, Rama, Gitaim, 34 Hadid,
Seboim, Nebalat, 35 Lod, Ono, «Ima Ruraytapis
Yachajcunapa tiyanan»  jutiyoj guechwa
pampachdpis. 36 Waquin Juddcunaga ciiracunata
yanapaj Levi runacunata chacrataga goycuran
Benjamin tribu runacuna tiyaycashanchona.

12

Cliracunata yanapaj Levi runacunawan cliracuna
1 Salatielpa wamran Zorobabel Josuéwan cuti-

moj ciracunata yanapaj Levi runacuna, cliracuna
caran: ]
Seraias, Jeremias, Esdras,

2 Amarias, Maluc, Hatus,



NEHEMIAS 12:3 xliv NEHEMIAS 12:17

3Secanias, Rehum, Meremot,

41do, Gineto, Abias,

5 Mijamin, Maadias, Bilga,

6 Semaias, Joiarib, Jedaias,

7Salu, Amoc, Hilcias, Jedaias.
Paycuna caran mandaj clracunalla. Josué cay-
cashan wichanpis paycunapa famillyancunaga
mandajcuna caran.

8 Cliracunata yanapaj Levi runacuna caran: Jo-
sué, Binuy, Cadmiel, Serebias, Juda, Matanias.
Mataniasga Diosta agradésicur ima alabansata
cantananpdpis mandaj caran. 9 Paycunapa cantaj-
masin caran: Bacbuquias, Uni. Paycunaga waquin
cantashancunata chasquejmi caran.

10Josué caran Joiacimpa papénin. Joiacim caran
Eliasibpa papénin. Eliasib caran Joiadapa papénin.
11 Joiada caran Johananpa papénin. Johandn
caran Jaduapa papdnin.

12 Joiacim cashan wichanpis cada famillyacho
mandaj cliracuna caran:

Seraias famillyacho mandaj caran Meraias.

Jeremias caj famillyacho caran Hananias.

13 Esdras caj famillyacho caran Mesulam.

Amarias caj famillyacho caran Johanan.

14 Melicu famillyacho caran Jonatan.

Sebanias famillyacho caran Jose.

15 Harim famillyacho caran Adna.

Meraiot famillyacho caran Helcai.

16T1do famillyacho caran Zacarias.

Gineton famillyacho caran Mesulam.

17 Abias famillyacho caran Zicri.

Miniamin famillyacho y Moadias famillyacho

caran Piltai.
18 Bilga famillyacho caran Samua.

Semaias famillyacho caran Jonatén.

19Joiarib famillyacho caran Matenai.

Jedaias famillyacho caran Uzi.

20 Salai famillyacho caran Calai.

Amoc famillyacho caran Eber.

21 Hilcias famillyacho caran Hasabfas.

Jedaias famillyachona caran Natanael.
22 Eliasib, Joiada, Johandn, Jadua cashan
wichanpita-pacha Persiapa raynin Dario
cashancama Levi famillyacunawan cliracunaga
apuntaraycaran cada castapa mandajnincuna.
23 Levi famillyacunapaga cada castapa
mandajnincuna apuntararan acta librucho
Johandn mandaj canancama. Johananga
Eliasibpa willcanmi caran. 24 Chay mandajcunaga
caran: Hasabias, Serebias, Josue, Binuy, Cadmiel.
Paycunawan carcaycaran cantaj-masincunapis
turnuncho Tayta Diosta alabar agradésicunanpaj.
Chayno cananpidmi Tayta Diosta sirbej ray
David niran. 25 Yaycuna puncuta tépajcuna
caran: Matanias, Bacbuquias, Obadias, Mesulam,
Talmoén, Acub. 26 Paycunaga caran Josuépa
wamran Joiacim cashan wichanmi. Joiacimga
caran Josadacpa willcan. Chay caran Nehemias
gobernador cashan wichan, lay yachaj cilira
Esdras cashan wichan.

Pergata allchayta ushaycur inaurashan

27 Jerusalenpa curralninta aruyta ushaycérir
Tayta Diospdna inaurananpaj curacunata yana-

paj Levi runacunataga maychopis tiyashanpita
ashimuran. Nircur Jerusalenman pushamuran
perga ushay fistacho cushicuypita latillunpawan
arpanpawan arpa-niraj salterionpawan Diosta
agradésicur alabananpaj. 28 Cantaj Levi runa-
cunaga shuntacaran Jerusalenpa lddun marcacu-
napita, Netofapa ladun marcacunapita, 29 Gilgal
caseryupita, Gebapa, Azmavetpa faupancunapita.
Cantajcunaga tiyaran Jerusalenpa laduncunallacho.
30 Ciiracunawan Levi runacunaga lay nishanno
limyuyaran. Nircur llapan runacunatapis, puncu-
cunatapis, curral pergacunatapis limyuydchiran
Tayta Diospana cananpaj.

31 Nircurna  Juddpa mandajnincunata
wichéchird curral jananman. Cantajcunatana
ishcay rOpaman raquird. Rimir caj ropa Diosta
alabar cantajcuna perga jananpa aywaran
deréchu caj-lapa gallaycur «Ganrata Gotucuna»
jutiyoj yaycuna caj-laduman. 32 Chay caj ropa
cantar alabaraycar aywajcunapa guepantana
aywaran Osaias waquin autoriddcunawan.
Paycunaga caran: 33 Azarias, Esdras,
Mesulam, 34 Judd, Benjamin, Semaias, Jeremias.
35 Trompétata tucaraycar aywaj Ciliracunana
caran:  Zacarias. Payga caran Jonatanpa
wamran. Unay famillyancunana caran: Semaias.
Semaiaspa papénin caran Matanias. Mataniaspa
papénin caran Micaias. Micaiaspa papéninna
caran Zacur. Zacurpa papéninna caran Asaf.
36 Zacariasta tucashej famillyancuna caran:
Semaias, Azarael, Milalai, Gilalai, Maai, Natanael,
Juda, Hanani. Paycunaga tucaran Tayta

Diosta sirbej David rurachishan tucanacunata.
Paycunapa faupantana aywaycaran yachachej
clira Esdras. 37 Yacu Pashtaj yaycuna jananpa
wichéna escalunpa wicharan «Davidpa siudénin»
jutiyojman.  Chaypa aywar pdasaran «Davidpa
Palasyun» jutiyoj jana wajtanpa Yacu jutiyoj
yaycunaman chayananpaj. Chay caycaran inti
yagamunan caj-lacho.

38 Jucaj ropa cantajcuna aywaran ichoj caj-lapa
perga jananpa. Chaypa guepantana waquin
runacunawan nogapis aywarda «jurnucuna»
jutiyoj ricchacuna torripita-pacha anchu perga
caycashancama. 39 Chaypa pésar aywara
«Efrain» puncu jananpa, «Jesana» puncu jananpa,
«Pescddu» puncu jananpa, «Hananeel» jutiyoj
ricchacunapa pasar, «Pachac» jutiyoj ricchacunapa
pésar «Uyshacuna» jutiyoj puncu janancama.
«Carsil» jutiyoj puncu jananchona ichicaycarira.
40 Nircorga ishcan ro0pa cantajcuna Tayta
Diospa Templunchdga shuyni-cama camacaran
maychOmi cantananpaj caj parti caran chayman
Nogapis shuyni caycard pullan caj yan'gdmaj
mandajcunawan 4! trompéta tucaj cliracunawan:
Eliacim, Maaseias, Miniamin, Micaias, Elioenali,
Zacarias, Hananias; 42 cantajcunawan: Maasias,
Semalias, Eleazar, Uzi, Johanan, Malquias, Elam,
Ezer. Tucajcunawan cantajcunaga Izrahias
mandashan-tupulla sinchipa cantar alabaran.

43 Chay junaj Diospaj pishtaran aypalla uywacu-
nata.” Runacunapis fiyupa cushicuran Tayta Dios
yanapashanpita. Cushisha carcaycaran warmi-

* 12:43 Esd. 6.17

cunawan wamracunapis. Jerusalencho runacuna
cushicushanga carucamaraj wiyacaycaranpis.

Cliracunapaj Levicunapaj micuy

44 Chay Ora achcaj runacunata acraran Tayta
Diospa Templuncho bélej cOsancuna churardnan
wasita tdpananpaj, runacuna Tayta Diospaj
apamushanta, rimir-punta shuntashanta
raquir apamushanta, diesmuta goshanta
tdpananpaj. Shuntamushantaga chay wasiman
chayachimur tdpaj runacunata entregaran.
Lay nishanno apamoj cliracunapaj, Clracunata
yanapaj Levi runacunapaj Judd siudacunapita,
chacracunapita. Chaura Judd runacunaga
cushishami carcaycaran cliracuna y cCuracunata
yanapaj Levi runacuna Tayta Diosta sirbir
Templuncho aruptin. 45 Davidpis wamran
Salomonpis nishannomi paycunaga Tayta Diosta
sirbir y limyuyénanpaj ruraj. Chaytaga ruraj
cantajcunawan,” puncu tdpajcunawan” iwal.
46 Unay Davidwan Asaf cashan wichanpita-pacha
caran cantajcunapa mandajnincuna, Tayta Diosta
imano alabananpépis caj mandajnincuna, Diosta
agradésicur cantajcunapa caj mandajnincuna.

47 Zorobabelwan Nehemias cashan wichanpis
waran-waranmi Israelcunaga micuyta aparan
canta]cunapa], puncu tapaqunapaJ Curacunata
yanapaj Levi runacunatapis raquipaj tocashanta.
Chaura Levi runacunapis Aaronpita mirar
aywajcunata raquipaj.

* 12:45 1Cron. 251-8 * 12:45 1Crén. 26.12

13

Nehemdias jucno ticrachishan

1 Chay wichan Moisés isquirbishan libruta
liguiparan llapan runacuna shuntacasha
caycaptin. Chay liguipashancho tariran Dios
acrashan runacunawanga Amoén runacuna,
Moab runacuna iwal mana tiyananpaj. 2 (Unay
Israelcuna Canaanman chayaycaptin paycunaga
manami micuyta ni yacutapis taripachiranchu.
Chaypa ruquenga Balaamtami  pdgaran

maldisyunta gonanpaj.* Chay maldisyuntami

Diosninchéga  ticrachiran  bindisyunman.)*
3 Lay nishanta wiyaycur juc-l4 nasyuncunawan
majachacasha caycajta, juc-ld runacunata
Israelcunapita raquiran.

4 Manaraj chayno captin Diospa Templuncho
ima-aycapis churacuna wasita tdpaycaran clra
Eliasib.  Eliasibga famillyan captinmi Amon
runa Tobiasta 5 jatun cuartuta ricachisha
caran chaycho tiyananpaj. Naupataga chay
cuartu caran shuntashancunata churacunan,
insinsuta, = Templucho imatapis ruracuna
cOsacunata, rigupita, binupita, asétipita shuntashan
diesmuta churacunan cuartu. Chaycunataga
raquipaj curacunata yanapaj Levi runacunata,
cantajcunata, puncu tdpajcunata. Curacunata
raquipdnan  cajtapis chaymanmi churaj.
6 Chayno rurashan wichan nogaga manami
Jerusalenchdchu caycard. Quimsa chunca ishcay
(32) watana Babiloniata Artajerjes mandaycaptin

* 13:2 Ntm. 22.1-6  13:2 Deut. 23.3-5

nogaga yapay cutird ray cajman. Chaypita
unayllataga Jerusalenman cutindpaj rayta
ruwacurd. 7 Jerusalenman chayaycamur-rami
musyard Eliasib mana allita rurashanta. Tobiaspa
gustunta cumlirmi juc cuartuta ricachiran Diospa
Templun puncucho. 8 Chaycho tarir fiyupa
rabyard. Chaymi Tobias tiyaycashan cuartupitaga
llapan cOsanta jawaman jitarird. 9 Nircorga
Tayta Diospdna limyuydchinanpaj nird. Diospa
Templuncho rurana cosacunata, insinsuta, Tayta
Diospaj goycushanta cashgan churananpaj niré.

10 Chaynopis musyard raquipdnan cajcunata
cliracunata yanapaj Levi runacunatawan cantaj-
cunataga manana raquipashanta.” Chayndpami
paycunaga marcanman-camana cuticuran.
11 Chaura autoriddcunata piflacurd «ilmanirtaj
Tayta Diospa Templunta cachaycarishcanqui?»
nir. Nircur gayachird cliracunatawan Clracunata
yanapaj Levi runacunata. Aruynincunaman
cutichird. 12 Chaypita Judd runacunaga rigupita,
binupita, asétipita diesmuta llapan apamuran
churacuna wasiman.” 13 Chay churacuna
wasita tdpananpdna churara cura Selemiasta,
secretaryu Sadocta, clracunata yanapaj Levi
runa Pedaiasta. Paycunata tdpashinanpdna
churara Hananta. Payga caran Zacurpa wamran,
Mataniaspa willcan. Paycunataga churara
yaracuna runacuna captin. Chaura paycunanami
carcaycaran aroj-masincunata raquipénanpaj.
14 Tayta Diosné, noga allita rurashéicunataga
ama gongaycuychu. Yarpaycuy Templuyquipaj,

* 13:10 Deut. 1219 © 13:12 Mal. 3.10

quiquiquita adurashunayquipaj rurashataga.

15 Chay wichanmi Juda famillyacunata
ricard sdbadu jamay junajcho lluchcacunancho
binupaj ubasta lluchcaycajta, érananpaj riguta
ashtarcaycajta, binuta, Ubasta  burrunwan
aparcaycajta, Igusta ashtarcaycajta, imatapis
ashtarcaycajta. Jerusalenmanpis jamay-
junajcho™ yaycurcaycajta. Chaymi chay sébadu
jamay junajcho ranticurcaycajcunatapis pifiacurd.
16 Jerusalencho tiyaj Tiro runacunapis pescaduta,
ima-aycatapis aparcur sdbadu jamay junajcho
Israelcunata ranticurcaycaran. 17" Chaymi
Juddcunapa mandajnincunata pifiacur nira:
«jSdbadu jamay junajta mana rispitar gamcunaga
fiyupa juchatami rurarcaycanqui! 18 Canan
rurarcaycashayquindmi awiluyquicunapis
ruraran. Chaypitami noganchitaga castigamash-
canchi; cay siudéatapis juchuchisha. Chayno
caycaptin ¢imanirtaj sdbadu jamay junajta mana
rispitar Tayta Diosta masraj rabyaycdchinqui
Israelcunapaj yapay rabyacurcunanpaga?»

19 Chayndpami jamay-junaj gallaycunanpaj
juc junaj pishiycaptin tardi llantuy fitiycaptinna
nird Jerusalenman yaycuna puncucunata wich-
gananpaj, nircur sabadu jamay junaj pasanancama

mana quichananpaj.* Uywaynécunata churara
siuddman yaycuna puncucunaman Sdbadu
jamay junajcho imatapis mana yaycuchinanpaj.
20 Chauraga imatapis rantejcuna, ranticojcunapis
Jerusalenman mana yaycur juc ishcay pagas

* 13:15 Exo. 20.8-10; Deut. 5.12-14; Jer. 17.21-22 * 13119
Unay Israelcunaga juc tardipita warannin tardicamami junajcu-
nata yupaj.

jawallacho wararan. 21 Nogaga paycunawan
rimanacur ollgopard curral chaquincunacho
pufiushanpita. Nircur «yapay chayno ruraptiquega
carsilmanmi wichgachishayqui» nira. Chay
junajpita-pacha manana yapay shamurannachu
sdbadu jamay junajchoga. 22 Nircur cliracunata
yanapaj Levi runacunatana nird limyuyénanpaj,
puncu tdpaj aywananpaj, chaynopa sabadu jamay
junajtaga rispitananpaj. Tayta Dios, chayno
rispitachishdpita nogapaga ama gongaycuychu.
Cuyapécoj cashayquino nogatapis cuyapaycamay
ari.

23 Chay wichan cuentata gocurd waquin
Israelcuna Asdod warmicunawan, Amon warmi-
cunawan, Moab warmicunawan majachacasha
tiyarcaycashanta. 24 Waquin wamrancuna
parlarcaycaran Asdod runacunapa rimayninta,
waquin nasyuncunapa rimayninta. Israelcunapa
rimaynintaga manana yacharannachu. 25 Chay
runacunawan rimanacur paycunata «maldisyun
chayashunqui» nira. Waquintaga chay
runacunata magara. Ajchancunata achur-
ushara. Firsapita jurachir nird: «Warmi
wamrayquicunata ama majachaychu juc-
ld& nasyun runacunawanga. Gamcunapis
ni wamrayquicunapis paycunapa warmi
wamrancunawanga ama majachacéichunchu.”
26 iIsraelpa raynin Salomonpis chayno juc-la
nasyun warmicunawan majachacarmi juchata
ruraran! Pay ray cashanndga manami may
nasyunchopis ray caranchu. Tayta Diospis

* 13:25 Exo. 34.11-16; Deut. 7.1-5

fiyupa cuyaran.” Llapan Israelcunapa raynin
cananpipis churaran.” 27 Gamcunapis juc-
la nasyun warmicunawan tiyashpayquega
Tayta Diosta rabyachir juchatami ruranquipaj.
Juchayquipitaga Tayta Diosmi castigamaéshun.»

28 Mas mandaj clira Eliasibpa wamran Joiadapa

juc wamranga Hor runa Sanbalatpa®™ mashan
caran. Chaymi faupépita gargurd. 29 Tayta
Dios, ama gongaycuychu ari cliracunatajuchataru-
rachishanta, cliracunawan Levi runacunawan alli
parlacushayqulta manacajman churashanta!

30 Chaynomi juc-ld runacunapitaga raquira.
Nircurna cuiracunata, Levi runacunata churara
turnuncho-cama arunanpaj. 3! Nird imay junaj
yantata churamunanpdapis, imay rimir-punta
shuntar raquishan micuyta apamunanpapis.

iTayta Dios, ama gongaycamaychu ari; yanapay-
camanqui ari!

* 13:26 25am. 12.24-25 © 13:26 1Rey.11.1-8 ~ 13:28 Neh.
41

